
Ɔwofoɔ Hokwan Ho Mmara 

ma Borɔfo Asuafoɔ/Kasa Ahodoɔ Asuafoɔ 

CONNECTICUT MANTAM NWOMASUA ASOEƐ 
 

Sɛdeɛ P.A.23-150 Ɔfa 17 kyerɛ no, Ɔman Nwomasua Badwa no bɛtwerɛ hokwan ahodoɛ a awofoɛ anaa wɔn a wɔhwɛ kasa hodoɔ pii asuafoɔ so de 
ahwɛ ahunu sɛ wɔabɔ awofoɔ ne asuafoɔ a wɔte saa no hokwan ahodoɔ ho ban yie na wɔabɔ wɔn ho ban wɔ kasa mmienu nwomasua a wɔde ma a 
ɛwɔ mmara titire no ti 164 ase, ne hokwan ahodoɔ ho mmara yi a wɔbɛkyɛ wɔ awofoɔ anaa ahwɛfoɔ no kasa titire mu. 

Wei kyerɛ sɛ, sεdeε P.A.23-150 Ɔfa 17 kyerɛ no, Ɔman Nwomasua Badwa no bεhyehyɛ hokwan ahodoɔ a εda adi pefee ama awofoɔ anaa asuafoɔ 
a wɔresua kasa ahodoɔ ahwɛfoɔ. Saa nhyehyɛeɛ yi bɛhwɛ sɛ wɔbɛkora saa awofoɔ ne asuafoɔ yi hokwan ahodoɔ so na wɔabɔ wɔn ho ban berɛ a 
wɔanya kasa mmienu nkyerɛkyerɛ sɛdeɛ wɔaka ho asɛm wɔ Ti 164 a ɛwɔ daadaa mmara mu no. Wɔde hokwan ahodoɔ a wɔahyehyɛ no bɛma 
awofoɔ anaa ahwɛfoɔ wɔ kasa a wɔte ase yie no mu. 

Wɔ sukuu afe a ɛfiri aseɛ Kitawonsa 1, 2024, ne sukuu afe biara a ɛdi ɛno akyi no, mpɔtam ne ɔmantam nwomasua badwa biara a ɛde kasa mmienu 
nkyerɛkyerɛ anaa Borɔfo kasa sɛ kasa foforɔ nhyehyɛeɛ ma no bɛ: 

1. ma asuafoɔ a wɔfata no awofoɔ ne wɔn ahwɛfoɔ no kasa ahodoɔ suani hokwan ho mmara no bi a ɛwɔ awofoɔ ne ahwɛfoɔ a wɔte saa no 
kasa titire mu no, na 

2. wɔade kasa ahodoɔ suani hokwan ho mmara no bi ato badwa a ɛte saa no wɛbsaet so na obiara nsa aka bi. 

Wei kyerε sε, εfiri Kitawonsa 1, 2024, ne mfeε a εdi akyire no, εsε sε mpɔtam ne mantam mu nwomasua badwa biara a ɛde kasa mmienu 
nkyerɛkyerɛ anaa Borɔfo kasa sε kasa foforɔ nhyehyeε ma: 

1. Ma asuafoɔ a wɔfata no awofoɔ ne wɔn ahwɛfoɔ no kasa ahodoɔ suani hokwan ho mmara no bi a ɛwɔ awofoɔ ne ahwɛfoɔ a 
wɔte saa no kasa titire mu no. 

2. Ma obiara nsa ka kasa ahodoɔ suani hokwan ho mmara no bi wɔ badwa no wɛbsaet so. 

Weinom ne mpaemuka a ɛwɔ Borɔfo Suani/Kasa Ahodoɔ Suani Hokwan Mmara no mu 
 
1. Hokwan a Borɔfo suani/ kasa ahodoɔ pii suani wɔ sɛ ɔkɔ aban 

sukuu wɔ ɔman no mu a saa osuani no atutena tebea anaa 
osuani a ɔte saa no awofoɔ anaa ne hwɛfoɔ no atutena tebea mfa 
ho. 

Wei kyerε sε obi a osua Borɔfo kasa anaa obi a ɔka kasa ahodoɔ 
pii wɔ ho kwan sε ɔkɔ aban sukuu bi mu wɔ ɔman no mu, sε saa 
osuani no anaa n’awofoɔ/ahwɛfoɔ no yɛ atutenafoɔ mpo a. 

2. Hokwan a Borɔfo suani/kasa ahodoɔ pii suani ɔwofoɔ anaa 
ɔhwɛfoɔ wɔ sɛ ɔbɛtwerɛ saa osuani no din wɔ aban sukuu mu a 
ɛnhia sɛ ɔde atutenafoɔ ho nkrataa bɛma, a Asetenam Banbɔ 
nɔma, visa nkrataa anaa ɔmanba ho adanseɛ ka ho, nanso ɛnyɛ 
ne nyinaa ne no. 

Wei kyerɛ sɛ ɔwofoɔ anaa ɔhwɛfoɔ a ɔhwɛ osuani bi a ɔresua 
Borɔfo kasa anaa ɔka kasa ahodoɔ bɛtumi atwerɛ ne ba no din wɔ 
aban sukuu mu a ɛnhia sɛ ɔde atutenafoɔ ho nkrataa biara te sɛ 
Asetenam Bambɔ nɔma, visa nkrataa, anaa adanseɛ a ɛkyerɛ sɛ 
ɔyɛ ɔmanba ma. 

3. Hokwan a Borɔfo suani/kasa ahodoɔ pii suani wɔ sɛ ɔnya 
nkyerɛaseɛ dwumadie a (A) nsɛm asekyerɛfoɔ a ɔwɔ hɔ ankasa 
anaa ɔnam telefon so anaa ɛnam intanɛt so tɛknɔlɔgyi kwan so, 
anaa (B) ɛnam Intanɛt wɛbsaet anaa ɛlɛtrɔnik aplikeshɔn foforɔ so 
de ma a Ɔman Nwomasua Badwa no apene so, wɔ nkitahodie a 
ɛho hia a wɔne akyerɛkyerɛfoɔ ne adwuma so ahwɛfoɔ reyɛ, a 
deɛ ɛka ho ne, nanso ɛnyɛ ne nyinaa, awofoɔ akyerɛkyerɛfoɔ 
nhyiamu, nhyiamu a wɔne sukuu a osuani a ɔte saa kɔ mu no so 
ahwɛfoɔ yɛ, ne nhyiamu a wɔhyɛ no nso yie a wɔyɛ no daa anaa 
nhyiamu soronko a nwomasua badwa anaa nhyiamu a wɔayɛ ho 
nhyehyɛeɛ a wɔne nwomasua kuoba anaa wɔn a wɔhwɛ sukuuni 
a ɔte saa no mufoɔ bɛyɛ, sɛdeɛ mmara yi nkyekyɛmu 18 kyerɛ no. 

Wei kyerɛ sɛ Borɔfo suani/kasa ahodoɔ pii suani wɔ ho kwan sɛ 
ɔnya mmoa wɔ nkyerɛaseɛ mu wɔ nhyiamu a ɛho hia a ɛfa 
asuafoɔ nwomasua ho. Saa mmoa yi bɛtumi afiri nsɛm 
asekyerɛfoɔ bi hɔ ankasa, telefon so, anaa kɔmputa so. Ɛyɛ ma 
nkɔmmɔbɔ a ɛho hia a wɔne akyerɛkyerɛfoɔ ne sukuu akannifoɔ 
bɛbɔ, te sɛ awofoɔ ne akyerɛkyerɛfoɔ nhyiamu anaa nhyiamu a 
wɔne sukuu no so ahwɛfoɔ yɛ. Wei te saa sɛdeɛ mmara bi fa 
pɔtee bi a wɔfrɛ no mmara yi nkyekyɛm 18 kyerɛ. 

https://www.cga.ct.gov/2023/ACT/PA/PDF/2023PA-00150-R00HB-06762-PA.PDF

4. Hokwan a Borɔfo suani/kasa ahodoɔ pii suani wɔ sɛ ɔde ne ho 
hyɛ kasa mmienu nkyerɛkyerɛ nhyehyɛeɛ bi a mpɔtam hɔ anaa 
ɔmantam nwomasua badwa no de ma mu berɛ a asuafoɔ a 
wɔfata aduonu anaa deɛ ɛboro saa wɔ hɔ a wɔakyekyɛ wɔn mu sɛ 
wɔdɔɔso wɔ kasa bi mu, a ɛnyɛ Borɔfo kasa mu, sɛ osuani a ɔte 
saa no, sɛdeɛ mmara a ɛwɔ ɔfa 10-17f mu no kyerɛ no. 

Wei kyerɛ sɛ Borɔfo suani/kasa ahodoɔ pii suani wɔ hokwan sɛ 
ɔde ne ho hyɛ kasa mmienu nkyerɛkyerɛ nhyehyɛeɛ mu sɛ 
wɔhwehwɛ bi wɔ sukuu no mu a. Wei gyina mmara a ɛwɔ ɔfa 10-
17f a ɛwɔ daa mmara no so. 

5. Hokwan a Borɔfo Suani/kasa hodoɔ pii suani ɔwofoɔ anaa 
ɔhwɛfoɔ wɔ sɛ ɔnya amanneɛbɔ a wɔatwerɛ, wɔ Borɔfo kasa ne 
ɔwofoɔ anaa ɔhwɛfoɔ a ɔte saa kasa titire nyinaa mu, sɛ saa 
osuani no fata sɛ ɔde ne ho hyɛ kasa mmienu nkyerɛkyerɛ anaa 
Borɔfo kasa nhyehyɛeɛ mu sɛ a kasa ho nhyehyɛeɛ foforɔ a 
mpɔtam anaa ɔmantam nwomasua badwa no de ma. 

Wei kyerɛ sɛ ɔwofoɔ anaa ɔhwɛfoɔ a ɔhwɛ osuani bi a ɔresua 
Borɔfo kasa anaa ɔka kasa ahodoɔ pii wɔ ho kwan sɛ ɔnya 
amanneɛbɔ a wɔatwerɛ wɔ Borɔfo ne kasa a wɔte aseɛ paa mu 
de aka akyerɛ wɔn sɛ wɔn ba bɛtumi akɔka kasa mmienu adesua 
anaa Borɔfo kasa ho sɛ kasa ho nhyehyɛeɛ foforɔ a ɔmantam no 
de ma. 

6. Hokwan a Borɔfo suani/kasa ahodoɔ pii suani ne osuani a ɔte saa 
no ɔwofoɔ anaa ɔhwɛfoɔ wɔ sɛ wɔnya akwankyerɛ nhyiamu a ɛdi 
mu, wɔ kasa titire a osuani ne ɔwofoɔ anaa ɔhwɛfoɔ a ɔte saa no 
ka mu, firi mpɔtam anaa ɔmantam nwomasua badwa a ɛde nsɛm 
ma no hɔ a ɛfa ɔman gyinapɛn, sɔhwɛ ne akwanhwɛ a ɛwɔ sukuu 
no mu ma Borɔfo suani/kasa pii suani asuafoɔ, ne botaeɛ ne 
ahwehwɛdeɛ ahodoɔ a ɛfa kasa mmienu nkyerɛkyerɛ nhyehyɛeɛ 
ne Borɔfo sɛ kasa foforɔ ho, ansa na wɔde wɔn ho ahyɛ 
nhyehyɛeɛ a ɛte saa a ɛfa kasa mmienu adesua anaa Borɔfo 
kasa te sɛ kasa foforɔ mu. 

Wei kyerε sε asuafoɔ a wɔresua Borɔfo kasa ne wɔn awofoɔ anaa 
wɔn a wɔhwɛ wɔn no wɔ ho kwan sɛ wɔkɔ nhyiamu a ɛboa wɔ 
wɔn kasa a wɔte aseɛ paa mu. Mpɔtam sukuu badwa no na ɛbɛyɛ 
saa nhyiamu yi ho nhyehyɛeɛ na ɛbɛma wɔn nsɛm a ɛfa ɔman no 
gyinapɛn, sɔhwɛ, ne deɛ wɔhwɛ kwan wɔ sukuu no mu ma 
asuafoɔ a wɔresua Borɔfo anaa wɔka kasa ahodoɔ. Wɔbɛsane 
nso asua botaeɛ ne mmara a ɛfa kasa mmienu nkyerɛkyerɛ ne 
Borɔfo kasa sɛ kasa foforɔ nhyehyɛeɛ ho ansa na wɔabɛka saa 
nhyehyɛeɛ yi ho. 

7. Hokwan a Borɔfo suani/kasa ahodoɔ pii suani wofoɔ anaa hwɛfoɔ 
wɔ sɛ ɔnya nsɛm a ɛfa nkɔsoɔ a aba wɔ osuani a ɔte saa Borɔfo 
kasa nkɔsoɔ ɛne ne nya mu ho. 

Wei kyerɛ sɛ ɔwofoɔ anaa ɔhwɛfoɔ a ɔhwɛ osuani bi a ɔresua 
Borɔfo kasa anaa ɔka kasa ahodoɔ pii wɔ ho kwan sɛ ɔnya nsɛm 
foforɔ ne nsɛm a ɛfa sɛdeɛ ne ba no reyɛ adeɛ wɔ ne Borɔfo kasa 
ho nimdeɛ a ɔbɛtu mpɔn mu. 

8. Hokwan a Borɔfo osuani/kasa hodoɔ suani pii ne osuani a ɔte saa 
no ɔwofoɔ anaa ɔhwɛfoɔ wɔ sɛ wɔne sukuu adwumayɛfoɔ hyiam 
susu osuani a ɔte saa Borɔfo kasa nkɔsoɔ ɛne ne nya ho. 

Wei kyerε sε asuafoɔ a wɔresua Borɔfo kasa anaa wɔka kasa 
ahodoɔ pii ne wɔn awofoɔ anaa wɔn a wɔhwɛ wɔn no wɔ ho kwan 
sɛ wɔne sukuu adwumayɛfoɔ hyia fa sɛdeɛ osuani no resua 
Borɔfo kasa yie na ɔrema wɔn kasa ho nimdeɛ atu mpɔn. 

9. Hokwan a Borɔfo suani/kasa ahodoɔ pii suani wɔ sɛ wɔde no bɛto 
kasa mmienu nkyerɛkyerɛ nhyehyɛeɛ anaa Borɔfo sɛ kasa foforo 
mu, sɛ mpɔtam anaa ɔmantam nwomasua badwa no de ma a. 

Wei kyerɛ sɛ Borɔfo suani/kasa ahodoɔ pii suani wɔ hokwan sɛ 
ɔde ne ho hyɛ kasa mmienu nkyerɛkyerɛ nhyehyɛeɛ mu sɛ 
mpɔtam sukuu no de ma a. 

10. Hokwan a Borɔfo suani/kasa ahodoɔ pii wɔ sɛ ɔbnɛya kwan a ɛyɛ 
pɛ wɔ sukuu nhyehyɛeɛ a ɛwɔ gyinapɛn mu nyinaa mu. 

Wei kyerε sε Borɔfo suani/kasa ahodoɔ pii suani wɔ ho kwan sɛ 
ɔnya hokwan korɔ no ara de ne ho hyε sukuu dwumadie nyinaa 
mu ma wɔn gyinapɛn mu. 

11. Hokwan a Borɔfo suani/kasa ahodoɔ pii suani wɔ sɛ ɔbɛnya kwan 
akɔ adesua titire a ɛwɔ gyinapɛn nyinaa mu pɛpɛɛpɛ. 

Wei kyerε sε Borɔfo sani/kasa ahodoɔ pii suani wɔ ho kwan sɛ 
ɔsua adesuadeɛ a ɛho hia no nyinaa wɔ wɔn gyinapɛn mu, te sɛ 
asuafoɔ afoforɔ. 

12. Hokwan a Borɔfo suani/kasa ahodoɔ pii suani wɔ sɛ ɔnya afe afe 
kasa mu nimdeɛ sɔhwɛ. 

Wei kyerε sε obi a osua Borɔfo kasa anaa obi a ɔka kasa ahodoɔ 
pii wɔ ho kwan sε ɔyɛ kasa ho sɔhwɛ afe biara de hunu sεdeε 
ɔreyɛ adeɛ wɔ ne kasa ho nimdeε mu. 

13. Hokwan a Borɔfo suani/kasa ahodoɔ pii suani wɔ sɛ ɔnya mmoa 
dwumadie a ɛne dwumadie nhyehyɛeɛ biara a sukuu anaa sukuu 
mantam no de ma asuafoɔ nyinaa hyia. 

Wei kyerε sε Borɔfo suani/kasa ahodoɔ pii suani wɔ ho kwan sɛ 
ɔnya mmoa foforɔ (ɛnam dwumadie a ɔde ne ho bɛhyɛ mu) a ɛne 
nhyehyɛeε a sukuu anaa sukuu mantam no de boa asuafoɔ 
nyinaa no hyia. 

14. Hokwan a Borɔfo suani/kasa ahodoɔ pii suani wɔ sɛ ɔbɛkɔ so ne 
afe biara atwerɛ ne din wɔ kasa mmienu nkyerɛkyerɛ nhyehyɛeɛ 
anaa Borɔfo kasa sɛ kasa foforɔ mu berɛ a saa osuani no da so 
ara yɛ osuani a ɔfata, sɛdeɛ wɔakyerɛkyerɛ mu wɔ ɔfa 10-17e a 
ɛwɔ daa mmara mu no. 

Wei kyerε sε obi a osua Borɔfo anaa obi a ɔka kasa ahodoɔ 
bɛtumi atena kasa mmienu adesua anaa Borɔfo kasa sε kasa 
foforɔ nhyehyɛeε mu afe biara berε dodoɔ a wɔda so ara fata, 
sεdeε wɔakyerɛkyerɛ mu wɔ nkyekyεmu 10-17e a εwɔ daa mmara 
no mu no. 

15. Hokwan a Borɔfo suani/kasa ahodoɔ pii suani wofoɔ anaa hwɛfoɔ 
wɔ sɛ wɔne Nwomasua Asoeɛ di nkitaho fa nsɛmmisa anaa nsɛm 
biara a ɛhaw no a ɛfa hokwan a saa osuani no wɔ sɛ ɔnya kasa 
ahodoɔ osuani dwumadie ho anaa daberɛ a ɛwɔ hɔ ma saa 
osuani anaa ɔwofoɔ anaa ɔhwɛfoɔ, a nsɛm a ɛfa biara ho ka ho, 
ne nsɛm a ɛfa ɔkwan biara a wɔbɛfa so ayɛ adwuma esiane sɛ 
nhomasua bagua no ntumi mfa nnwuma anaa daberɛ a ɛte saa 
mma anaasɛ wɔnhwɛ sɛ ɛbɛba no ho. 

Wei kyerɛ sɛ ɔwofoɔ anaa ɔhwɛfoɔ a ɔhwɛ Borɔfo kasa suani 
anaa osuani a ɔka kasa ahodoɔ bɛtumi akɔ Nwomasua Asoeɛ no 
nkyɛn sɛ wɔwɔ nsɛmmisa anaa nsɛm bi a ɛhaw wɔn wɔ hokwan a 
wɔn ba wɔ sɛ ɔnya nnwuma anaa mmoa ma kasa sua ho a. Deɛ 
ɛka wei ho ne sɛ wɔbɛhunu deɛ wɔbɛtumi ayɛ sɛ sukuu badwa no 
amfa nnwuma anaa mmoa a ɛsɛ sɛ wɔyɛ no amma a. 


